
_____________________________________________ 
 

Облыстардың,   

Нұр-Сұлтан, Алматы және  

Шымкент қалаларының 

білім басқармалары 

 

Түркістан облысының адами 

әлеуетті дамыту басқармасы 
 

Карантиндік шектеулер кезінде  

аралық және қорытынды  

аттестаттауды ұйымдастыру  

және өткізу бойынша 

 

Қазақстан Республикасының Білім және ғылым министрлігі 

карантиндік шектеулер кезінде техникалық және кәсіптік, орта білімнен 

кейінгі білім беру ұйымдарында аралық және қорытынды аттестаттауды 

ұйымдастыру және өткізу бойынша әдістемелік ұсынымдарды жолдайды. 

Қосымша 4 парақта. 

 

Вице-министр                                                                       Ш. Каринова 

 

 

 

 

 

 

 

 

 

 

 

 
Орынд. Жунусова Г.С. 

74-20-46 

Қосымша 

 

Карантиндік шектеулер кезінде техникалық және кәсіптік, орта 

білімнен кейінгі білім беру ұйымдарында аралық және қорытынды 

аттестаттауды ұйымдастыру және өткізу бойынша  

әдістемелік ұсынымдар 

 

Білім алушыларды аралық және қорытынды аттестаттау «Орта, 

техникалық және кәсіптік, орта білімнен кейінгі білім беру ұйымдары үшін 

білім алушылардың үлгеріміне ағымдағы бақылауды, оларды аралық және 

қорытынды аттестаттауды өткізудің үлгілік қағидаларын бекіту туралы» 

Қазақстан Республикасы Білім және ғылым министрінің 2008 жылғы 18 

наурыздағы № 125 бұйрығына 2-қосымшаға, «Қашықтықтан білім беру 

технологиялары бойынша оқу процесін ұйымдастыру қағидаларын бекіту 

туралы» Қазақстан Республикасы Білім және ғылым министрінің 2015 жылғы 

20 наурыздағы № 137 бұйрығына сәйкес жүзеге асырылады.  

Медициналық білім беру бағдарламалары бойынша қорытынды 

аттестаттау Қазақстан Республикасы Денсаулық сақтау министрінің 2019 

жылғы 23 сәуірдегі № ҚР ДСМ-46 бұйрығымен бекітілген Білім 

алушылардың медициналық білім беру бағдарламалары бойынша білімі мен 

дағдыларын бағалау қағидаларына сәйкес жүзеге асырылады. 

Білім алушылардың аралық және қорытынды аттестаттау оқу жұмыс 

жоспары мен оқу бағдарламаларына сәйкес жүргізіледі. 

Білім беру ұйымдары білім алушыларды аралық аттестаттауды өткізу 

нысандарын, тәртібі мен мерзімділігін дербес таңдайды. 

Қашықтықтан білім беру технологияларын (бұдан әрі- ҚБT) қолдана 

отырып, білім алушыларды аралық аттестаттау түрлі оқу жұмыстары түрінде 

(тестер, практикалық тапсырмалар және тағы басқа) ұсынылуы мүмкін. Бұл 

ретте оқу жұмысының түрін педагог айқындайды. 

Білім алушыларды аралық аттестаттау тапсырмалары өткен материалға 

сәйкес келуі және білім алушыларға қолжетімді болуы қажет.  

Аралық аттестаттауға арналған тестілеу тапсырмаларын әзірлеуге пәнді 

(модульді) жүргізетін педагог жауапты болып табылады. 

ҚБТ қолдану кезінде ұсынылатын аралық аттестаттау түрлері: 

- тапсырманы орындауға кететін уақытты шектеу мүмкіндігі бар 

автоматтандырылған тест жүйелерін (Platonus, Google Classroom, Moodle, 

EduPage және тағы басқа) қолдана отырып тестілеу; 

- жеке жобаны іске асыру (онлайн, офлайн); 

- практикалық, шығармашылық тапсырманы орындау (онлайн, 

офлайн); 

- емтиханды онлайн режимінде тапсыру (ауызша немесе жазбаша 

түрде). 

Тест тапсырмаларын, емтихан сұрақтарын, практикалық және 

шығармашылық тапсырмаларды білім беру ұйымы алдын ала дайындайды 

және жалпыға қол жетімді болу үшін қашықтықтан оқыту порталына 

орналастырады. 

Мазмұнның күрделілігі мен ерекшеліктеріне байланысты аралық 

аттестаттау онлайн форматта өткізілуі немесе кейінге ауыстырылуы мүмкін. 

Жалпы білім беру және жалпы кәсіптік және арнайы пәндер бойынша 

«Өнер және мәдениет» бағыты бойынша білім беретін оқу орындарында 

аралық аттестаттау жылдық бағалау негізінде қойылады. 

Жалпы кәсіби пәндер бойынша емтихан сессиясына ұсынылған 

бейнелеу өнері мамандықтары үшін аралық аттестаттау жұмыстарды қарау 

түрінде жүргізіледі. 

«Өнер және мәдениет» бейіні бойынша білім беруді жүзеге асыратын 

білім беру ұйымдарының білім алушылары үшін аралық аттестаттауды 

өткізудің өлшемшарттары оқу жұмысының әртүрлі түрлері болуы мүмкін 

(тестілеу, практикалық тапсырма, тест жұмыстары, сауалнама және тағы 

басқа). Оқу жұмысының түрін оқытушы айқындайды және бөлімнің 

отырысында бекітіледі. 

Қорытынды аттестаттау алдын ала жасалған кестеге сәйкес жүргізіледі. 

Білім беру ұйымдарында онлайн режимінде емтихан/дипломдық 

жобаларды (жұмыстарды) қорғауды өткізу үшін қорытынды аттестаттау 

комиссиясы құрылады және қорытынды аттестаттау басталғанға дейін бір ай 

бұрын ТжКБ ұйымы директорының бұйрығымен бекітіледі.  

Қорытынды аттестаттауды өткізу білім алушыны міндетті түрде 

идентификациялаумен және қорытынды аттестаттау комиссиясының 

емтиханды өткізу/дипломдық жобаны (жұмысты) қорғау рәсімдері мен 

тәртібінің сақталуын тұрақты бақылауымен жүзеге асырылады.  

Емтихан/дипломдық жобаларды (жұмыстарды) қорғауды өткізу 

тәртібімен білім алушыларды таныстыруды ТжКБ ұйымы кемінде 20 жұмыс 

күн мерзімде танысуды растаумен электрондық пошта арқылы жүзеге 

асырады. 

Оқу процесінің кестесіне сәйкес ТжКБ ұйымының интернет-

ресурсында онлайн-консультациялардың кестесі, дипломдық жобаны 

(жұмысты) алдын ала қорғау және қорғау, емтиханды өткізу/дипломдық 

жобаларды (жұмыстарды) қорғау тәртібі, дипломдық жобаны (жұмысты) 

қорғауға білім алушыларды жіберу туралы бұйрық және дипломдық 

жобалардың (жұмыстардың) бекітілген тақырыптары орналастырылады. 

ТжКБ ұйымы емтихан өткізу/дипломдық жобаларды (жұмыстарды) 

қорғау басталғанға дейін 3-5 жұмыс күні бұрын вебинар өткізеді, оның 

барысында емтихан өткізу/дипломдық жобаларды (жұмыстарды) қорғаудың 

барлық рәсімдері жан-жақты түсіндіріліп, әр қадамы пысықталады.  

Дипломдық жобаны (жұмысты) қорғауға білім алушы өз жұмысын 

«экранда демонстрациялау» режимінде электронды түрде дайындайды.  

Дипломдық жобаны (жұмысты) қорғау жобаның тақырыбын, жалпы 

сипаттамаларын және тағы басқаларды көрсететін презентация түрінде өтеді. 

Ауызша баяндама және қосымша сұрақтарға жауап беруді қоса алғанда, бір 

білім алушының қорғауына кететін жалпы уақыт 15 минуттан аспайды. 

Емтихан өткізу/дипломдық жобаларды (жұмыстарды) қорғау рәсімі 

барысының бейне жазбасы жүргізіледі. 

Қорытынды емтихан келесі нысандарда: ауызша, жазбаша, бірнеше пән 

және (немесе) кәсіптік модульдерді қамтитын кешенді емтихан (немесе 

кешенді тестілеу) нысанында өткізіледі.  

Білім алушы емтихан өткізу/дипломдық жобаларды (жұмыстарды) 

қорғау алдында веб-камерада жеке куәлікті көрсетеді.  

Билеттер «кездейсоқ сандар генераторы» бағдарламасында берілуі 

мүмкін. Техникалық хатшы «экранда демонстрациялау» режимінде білім 

алушыға билет нөмірін көрсетеді.  

Білім алушы жауап беруге ТжКБ ұйымы белгілеген мерзімде емтихан 

ерекшеліктеріне және басқа шарттарға байланысты дайындалады. 

Жауапты дайындауды аяқтағаннан кейін білім алушы жауап парағын  

көрсетеді, ал хатшы экранның скриншотын жасап, жауаптарды сақтайды. 

Білім алушы сұрақтарға жауап береді (бейнежазба жасалады). 

Қорытынды емтиханды тестілеу түрінде өткізген жағдайда, оның 

нәтижелері олар өңделгеннен кейін өткізілген күні жарияланады.  

Бағаларды қою, даулы сұрақтарды шешу ТжКБ оқу орнының қалауы 

бойынша дербес жүзеге асырылады. Қорытынды аттестаттау қорытындысы 

білім беру ұйымының Интернет-ресурсында орналастырылады.  

Қорытынды аттестаттау комиссиясының шешімдерін рәсімдеген кезде 

хаттамаларда қорытынды аттестаттаудың ҚБТ арқылы өткізілгендігі 

көрсетілуі тиіс. 

Ерекше жағдайларда, егер білім алушылардың әрекеттеріне тәуелді 

емес басқа жағдайлар туындаса, оның ішінде шалғай елді мекендерде 

интернет-ресурстар мен байланыс құралдарына қол жетімділік болмаған 

жағдайда, білім беру ұйымы қорытынды аттестаттау нәтижесін анықтау 

бойынша өздігінен шешім қабылдайды. Бұл ретте қорытынды емтиханда пән 

немесе модуль бойынша ағымдық және аралық аттестаттау нәтижелері 

бойынша, дипломдық жобаға (жұмысқа) алдын ала ұсынылған жоба (жұмыс) 

мазмұнының белгіленген талаптарға сәйкестігін тексеру қорытындысы 

бойынша қорытынды бағаны қоюға болады. 

Шектеулік шараларды алған жағдайда, азаматтардың денсаулығы үшін 

толық қауіпсіздікті қамтамасыз ете отырып, кейбір колледждерде қорытынды 

аттестаттауды «аз топ» немесе «бір студент» режимінде өткізу мүмкін.  

 «Өнер және мәдениет» бағыты бойынша білім беретін оқу 

орындарында, мамандықтар мен біліктіліктердің ерекшеліктерін ескере 

отырып, қорытынды аттестаттауға жіберілген жеке пәндер бойынша 

ағымдағы оқу жылының алдыңғы алты айының нәтижелері мен түлектің 

шығармашылық сипаттамалары негізінде орташа балл қоюға болады. 

0408000 «Хореографиялық өнер» мамандығы бойынша 0408013 Балет 

әртісі, 0408023 Би ансамблінің бишісі және 0410000 «Цирк өнері» 

мамандығы бойынша 0410013 Цирк әртісі біліктіліктері үшін қорытынды 

аттестаттау бірқатар шарттардың, оның ішінде ағымдағы оқу жылының 

алдыңғы алты айының нәтижелері бойынша орташа бағаны шығару, 

аттестаттау комиссиясына ұсынылған сахналық қойылым жазбалары, білім 

алушының шығармашылық мінездемесін және/немесе жұмыс берушінің 

пікірін қамтитын бірқатар шарттардың жиынтығынан тұрады. 

«Өнер және мәдениет» бейіні бойынша оқытуды жүзеге асыратын білім 

беру ұйымдарында дипломдық жобаларды (жұмыстарды) қорғау 

мамандықтар мен біліктіліктердің ерекшеліктерін ескере отырып жүзеге 

асырылады (презентацияны және дипломдық жобаны (жұмысты) электронды 

форматта ұсыну). 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


